
VOORWOORD 
Dit is eindik vreemd dat in die 150 jaar van die 

bestaan van die gemeente Woreester, hierdie die 

eerste geskiedkundige oorsig is van die ontstaan 

en groei van so 'n belangrike gemeente wat 'n 

baie vername rol gespeel het in die vestiging en 

uitbreiding van Gods Koninkryk hier te lande. 

Hierdie interessante Gedenkboek voer ons gedagtcs 

terug op die ver paaie waarlangs ons mense en ons 

kerk gekom het, en dit laat ons sien hoedat ons 

voorvaders se gehegtheid aan Gods Woord en 

hulle geloof in God vir hulle die anker en die 

besieling van hulle lewe was. Dit was hierdie diep 

godsdienssin wat hulle in daardie moeilike tye 

bewaar het van algehele verwildering en verval. 

Met die kosbare erfenis van hul gcloofsgoedere 

het die nasate van Geus en Hugenoot die grondslag 

gelê van die volk en die kerk, en het so vir die 

nageslagte 'n hegte en stewige fondament gegee om 

op te bou. 

Twee dinge tref ons veral by die lees van hierdie 

mooi geskiedskrywing: die een is ons voorgeslagte 

se standvastigheid in die geloof en die ander is die 

ywer wat hulle aan die dag gelê het om vir hulle 

kinders die nodige onderwys te verkry. Hierdi~ 

twee dinge is dan seker ook die antwoord op die 

vraag hoe die mense van daardie tyd so 'n vroom 

en eerbare lcwe kon voer ondanks die afwesigheid 

van voorregtc en geleenthede wat dien tot die 

bevordering van die sedclike en geestclike lewe. 

Dit was nog "die dag van kleine dinge" soos die 

Profeet sê, maar daardie kleine dinge, omdat dit 

in die' geloof aangepak en met getrouheid verrig is, 

het gelei tot groot dinge, dinge waarop ons vandag 

trots kan wees en waarvoor ons die Here baie 

dankbaar is. 

Reeds in d:lardie vroegste jare was daar manne 

en vroue wat die steunpilare van die kerk en die 

godsdiens was, mense wat veel opgeoffer en hulle 

grootliks beywcr het vir die bou van 'n plek van 

aanbidding en die gereelde bediening van Gods 

Woord. Hoe moet ons die Here nie dank nie vir 

daardie mense, kerksraadslede en gelowiges, wat 

in daardie vroegste jare waarlik die sout van die 

aarde en die lig van die wêreld was. 

Dit stem ons tot diepe dankbaarheid dat dit die 

Here behaag het om hierdie getrouheid van Sy 

kinders te vereer met 'n wonderlike geestelike 

ontwaking gedurende die sestiger jare van die 

vorige eeu, 'n ontwaking wat ook uitgekring het 

tot ander gemeentes van ons kerk en sodoende 

veel seën geb ring het. Een van die vrugte hiervan 

was die groot aantal gel1leenteseuns wat tot die 

bediening toegetree en 'n belangrike rol in ons 

kerklike lewe gespeel het. 

Ook wat die opvoeding en onderwys betref, het 

ons hier 'n baie interessante verhaal van die wording 

en groei van skole en inrigtings wat hulle geseënde 

invloed ver en wyd sou versprei en dwarsdeur die 

land bekendheid sou verwerf. Ons sal seker nooit 

kan bepaal wat Worcester veral met sy Instituut 

vir Dowes en Blindes vir baie van ons mense 

beteken het en nog beteken nie. Die ontstaan en 

groei van hierdie inrigtings bI y vir ons steeds 'n 

wonder van God. Ons dink met waardering aan 

die talIe manne en vroue wat hulle lewe gegee 

het vir hierdie grootse taak. En watter seën vir 

kerk en volk was di e "Boeren Zending School" 

onder leiding van wyle ds. A. F. Louw nie. 

Gedagtig aan al hierdie dinge bring ons in die 

eerste plek al die dank en die eer aan die Here toe 

vir die wonderlike dinge wat hier gedoen kon word 

en dit dring ons almal tot 'n nllwe toewyding aan 

die Here en ons werk, met die bede dat ook ons 

arbeid geseënde vrugte vir die nageslag mag afwerp. 

Ons hartlike dank ook aan die opsteller van hierdie 

Gedenkboek, dL J. A. Heese. Dit is duidelik dat 

dit harde werk gekos het om hierdie mooi Gedenk

skrif in gereedheid te bring. O~s dank ook aan die 

Redaksiekommissie wat hom bygestaan het in sy 

taak, bl' name dL P. E. Biesenbach, mnr. T. Pauw, 

ds. J. H. Martinson en ds. H. H. Roux en die 

fotograaf mnr. John Ellis wat verantwoordelik was 

vir al die foto's. Aan die lede van die Gedenkboek

komitee en die Feeskomitee ons hartlike dank vir 

hulle medewerking. Mag hierdie Feesviering alleen 

tot eer en verheerliking van die Here strek. 

L. J. HEYNs, V.D.M. 




